
Bost urteko begirada
mugen gaineko errealitateari

B

i

Gaindegiak, Euskal Herriko Ekonomia eta Gizarte Garapenerako Behategiak, bost urte bete ditu
Euskal Herriko lurraldea egituratzeko lanean. Hala, zazpi lurraldeetan unean uneko gizartearen
eta ekonomiaren egoera aztertu, islatu eta zabaldu du ahalegin horretan.

JAIO eta bost urtera, bidezkoa da
aitortzea Gaindegiak eginahal guztia
egin duela sortzetik finkatutako
helburuak betetzeko, nahiz eta
arduradunek berek onartu
alderdi batzuetan ez dutela
helburu horiek betetzea
lottu. Izan ere, horrelako
herri ekimenek berezko
dituzten zailtasunez gain,
Euskal Herria hainbat
administraziotan banatu
eta zatikatuta dago eta
Behategiak horri aurre
egin behar izan dio bere
lanean.

Gaindegiak 2004ko maia-
tzaren 29an onartu zituen sor-
tze-oinarriak, Irufiean, hain zuzen.
Oinarri horietan, jada aipatzen zen
zein zaila den inposatutako lurralde
zatiketa bat tartean dagoela lan egi-
tea, finkatutako helburuak lortzeko.
“Inposatu diguten lurralde zatiketa-
ren eraginez, eragozpen nabarme-
nak ditugu aipatutako hausnarketa
eta ekarpen ondasuna bideratzeko.
Sakabanaketa handia sortzen da eta
horrek, oraingoz, galarazi egin du
Euskal Herriaren errealitate ekono-
mikoa eta soziala ikuspegi osatu eta
antolatuan proiektatzea”.

Sortu zela bost urte diren hone-
tan, Gaindegia hainbat ekitaldi ari
da prestatzen. Euskal erakunde hori
barruagotik ezagutzeko eta urte
hauetan guztietan egindako lan,
txosten, dosier eta artikulu ugariak
eskuratzeko; hemeroteka kontsulta-
tzeko interesa dutenek eskueran
dute behategiaren webgunea:

gat: gizarte

E ‘ AQtegia

DANIEL UDALAITZ

Buskal Herriko

§k°ngmia

ge‘\?‘enera ko

www.gaindegia.org. Era berean,
webgune horretan bertan jakin ahal
izango dute nork osatzen duen era-
kundea, nola egin daitekeen bazkide
edo laguntzaile, zein erakundek
babesten duten eta abat.

Sorrerako hiru helburuak

Hiru ziren Gaindegiaren sorrerako
helburuak. Lehena: Euskal Herriko
egoera aztertzea. Erakunde eta
administrazio publikoak, lan eta
ekonomia munduko antolakundeak
—sindikatuak, enpresaburuen elkar-
teak eta gizarte erakundeak—, uni-
bertsitateak eta ikerkuntza zentroak
esparru sozio-ekonomikoa azter-
tzen ari dira aspaldiko urteotan,
gehienetan nork bere aldetik eta
beren jarduneko mugen barruan.

Dokumentazio eta ikerlan ugari
dago, zein baino zein interesgarria-

goa, baina ikuspegi bateratua falta

da. Hain zuzen, hotixe da Gainde-
giaren helburua: Euskal Herri
osoko ikuspegi global eta bate-
ratuati heltzea.
Bigarrena, loturak sortzea eta
sareak garatzea. Euskal Herri-
ko eragile sozioekonomikoen
arteko loturak sustatzea, elkar
ezagutza bultzatzea, teknolo-
gia eta jakintzaren transferen-
tziari bide ematea, organismo-
ak eta haien proiektuak lurralde
ikuspegitik egituratzen lagun-
tzea, berdin enpresa erakundeekin,
lan elkargoekin, sindikatuekin, pro-
fesionalekin zein kazetari-sareekin.
Alegia, lurraldeen artean zein lurral-
de bakoitzaren barruan dauden
desorekak aztertzea eta desoreka
horiek gainditzeko bideak aurkitzea.
Azkenik, informazioa zabaltzea
eta eztabaida bultzatzea da Gainde-
giaren sorrerako hirugarren helbu-
rua. Horretarako, Euskal Herria egi-
turatzeko eta garatzeko lanean
sakontzen saiatzen da behategia,
Euskal Herriaren egungo irudia
zabaltzeko. Eragileen arteko bidez-
ko lehiakortasunari muzin egin
gabe, erakutsi nahi da badagoela
aukera izaera nazionala duten
proiektuak garatzeko, horretarako
estrategia mailako eztabaidak bul-
tzatuta.

Autokritika
Gaindegiako arduradunek ez dute
ezkutatzen zet zailtasun dauden

- 500- 1000 bizt.
I 1000- 5000 bzt
I 5000- 10000 bt
I 10000- 50000 bt
I 50000- 100000 bizt
I 100000 bzt

Gida eskola

Atlasa.net

Gaindegia hasiera-hasieratik jabetu da zein garrantzitsuak
diren teknologia berriak mezuak eta lanak zabaltzeko. Webgu-
neaz gain, behatoki honek beste lanabes teknologiko garrantzi-
tsu eta interesgarria jarri du jendearen eskueran:
www.atlasa.net. Gune horrek Euskal Herriko gizartearen eta
ekonomiaren egoera zein den jakiteko aukera ematen du. Gaine-
ra, lanabes hori egunez egun hobetzea da asmoa.

Interneteko atlas estatistikoa da atari hori. Geografia eta Eus-
kal Herriko gaur egungo datuak konbinatzen ditu. Euskal Herriko
gizartearen eta ekonomiaren egoera hobeto ezagutzeko diseina-
tuta dago, baita Euskal Herria munduan kokatzeko ere.

Euskal Herriko ekonomiaren eta gizartearen atlasa lau hizkun-
tzatan dago: euskara, gaztelania, frantsesa eta ingelesa. Proiek-
tua garatzeko, hainbat erakunderen laguntza izan du Gaindegiak;
Eusko Jaurlaritzarena, Gipuzkoako Foru Aldundiarena, Eustat-
ena, Euskal Herriko Unibertsitatearena eta Gezki-rena, hain

Zuzen ere.

helburu handi horiek gauzatzeko
eta beren buruari kritika egiten
diote aurrera begiratzeko eta, hel-
buru guztiak betetze aldera, bal-
dintzak hobetzeko. Hala, lehen
helburuari dagokionez, Gainde-
giak egindako lana oso emankorra
izan da eta frogatuta geratu da
badagoela aukera nazio mailako
dimentsio ekonomiko eta sozial
hori garatzeko: Datu Talaia
baseak, adierazle ekonomikoek
eta abarrek horixe erakusten dute.
Bigarren helburuari dagokionez,
Gaindegiak onartu du, boronda-
teak borondate, ezin izan dituela
bultzatu ekonomiaren eta gizar-
tearen esparrua egituratzeko espa-
zio nazionalak; espazio hotiek lor-
tzeko ahaleginean ezin izan duela
eragin, alegia. Hirugarren helbu-

ruari buruz, betriz, hainbat jardu-
naldi, mintegi eta abar egin badira

ere, Gaindegiako arduradunek [

onartu dute badirela mugak;
proiektua maila kualitatiboan eta
kuantitatiboan gizarteratzeko
mugak, hain zuzen.

Aurrerantz

Gaindegiak konpromisoa hartu
du aurten ere jakintza sortzeko
eta zabaltzen jarraitzeko. Era-
kunde moduan indartu nahi du
eta eragile sozio-ekonomikoekin
elkarrizketa ere sendotu nahi
du. Krisi garaietan, behatoki
honek ere jasan du eragina eta,
horrenbestez, egitura aldetik
gastuak murriztea eta finantzia-
zioa eta auto-finantziazioa sen-
dotzea da helburua. M

Gainera auzoa, Z/G
20212 Olaberria

@ 943 16 08 62
www.vilarinomotor.com
info@yvilarinomotor.com

Ertzaintza eta euskara

HizkuNTZA Eskubideen Behato-
kiak kritikatu duenez, Ertzaintzak
egin duen lan eskaintza publikoan
260 lanpostutatik 108tan baino ez
da eskatuko derrigorrezko lehen
hizkuntz eskakizuna. Puntuazio
guztiaren %9,09 izango litzateke
euskara jakitea. Aralarrek ere lan
eskaintzak euskararekiko duen
jarrera salatu du. Eusko Jaurlaritza-
ko Barne Sailak berriz, salaketak
gaitzetsi ditu eta esan du lan
eskaintzak ez duela euskara
gutxiesten eta euskarari bultzada
bat emango diotela.

Bitxiena zera da: deialdiak
Europako hizkuntz ofizialak jakitea
baloratuko duela lehen aldiz, berdin
txekiera nola frantsesa.

ONINTZA IRURETA

“Bat” aldizkaria
Txillardegiren omenez
BAT Soziolinguistika aldizkariak
Jose Luis Alvarez Enparantza Tixz-
QSMn@W
esietngnih
o

FOSE LS ACRWRET ENEMLAIZA
TRLLRDE G

lardegiren omenezko artikulu sorta
bildu du 71. zenbakian. Besteren
artean egile hauen artikuluak irakur
daitezke: Xabier Isasi, Imanol
Esnaola, Pilartxo Etxeberria, Jac-

queline Urla, Paulo Agirrebalzate-
gi, Erramun Baxok eta Ainhoa
Beola. Bestelako artikuluak ere
badira, hala nola, Ifiaki Gaminde-
ren Higtunen generoaren efa adinaren
pertzepzioaz eta Feli Etxeberriaren
Gazte unibertsitarioen bigipenak hig-
kuntza ikaskuntyan.

Haurrei etxeko lanekin

‘laguntzeko

BIARRITZEKO AEK-Gau Eskola
elkarteak eskolan euskara ikasten ari
diren haurren gurasoentzat ikastaro
berezia prestatu du. Eguneroko
bizitzako egoerei aurre egin ahal
izateko, etxeko lanetan laguntzeko
oinarrizko kontuak ikasiko dituzte
urritik hasita.

HEEEEEEEEEEEEe

Honelako albisteak egunero uakurtzeko jaso hari(@ DOAN e-postaz:

www.argia.com/ harpidetza_haria.php

TALATAN

Lopezen kexak

PPren eskutik Ajuriaeneara sartu zenetik, Lopez lehendakariak gauza bakarra
egin du abertzalearen kontrako errepresioa erabiltzeaz gain: kexatzea, esanez
ez duela maniobratzeko tarterik krisi ekonomikoari aurre egiteko, lehengo
Gobernuak, Ibarretxerenak, urteko aurrekontuaren %70 baino gehiago gastatu
zuelako. Bere buruari "sozialista" deitzen dion Gobernuak, eta ondorioz omen
ezkerrekoak, ezin du aurreko Gobernuak egindako kudeaketa aitzakia hartu jus-
tifikatzeko krisi sozioekonomikoaren aurrean geldirik dagoela. Bere posizioa
aukeratutako Gobernu bazkideak baldintzatzen du. PPk politika sozioekonomi-
ko kapitalista mantentzen duenez, ez dio utziko tarterik ezkerreko "gurarietara-
ko" eta ondorioz ez dio utziko tarterik aurrera eramateko politika ekonomiko
"sozialista" eta progresista. Beraz, politika "sozialista" eta progresista zentzu-
duna praktikatzeko, ondo egingo luke Lopez eta bere Gobernuak bere zilborre-
ra begiratu eta aztertzea, serioski eta zintzotasunez, nora doan PP bezalako
alderdi kapitalistarekin. PPk krisiaren kontrako neurriak babestuko ditu, bauna
enpresari eta bankariei mesede egiteko.

Testuinguru horretan, patronalaren eta sindikatuen arteko elkarrizketa
sozialerako mahaia sortzea, propagandarako marketin hutsa besterik ez da.
Tamalez, marketin horri laguntzen diote CCOO eta UGT bezalako sindikatuek ez
baitzaie axola ELA eta LABek osatzen duten gehiengo sindikal abertzalea ez
dagoen mahaian egotea. Ez du balio argudiatzea hor egoteari uko egin diote-
la. Bilatu eta aztertu ukazio horren arrazoiak, eta lagundu horiek konpontzen,
Lopez eta Patronalarekin argazkia ateratzeko prest azaldu aurretik.

Juare Moari Avvegi

Rosa Diez Urrestarazu Euskadi

Irratiko zuzendariak Berrian esa-
nak: “Nafarroako eta Iparraldeko

informazio lokala emango dugu.
Euskaraz hitz egiten den leku guz-
tietakoa izango da informazioa (...)
Euskara gure kulturaren parte da,
eta ez du ideologiarik: denona da”.

Urko abeslariak Dzario de Noticias-

en esanak: “Gazteek ez dute eus-
karaz abestu nahi gosez hiltzeko;
hala doakigu, Duncan Dhu eta La

Oreja de Van Gogh”.

Iban Arantzabalek E#xebarri blo-
gean esanak telebista autonomiko-

etatik ere iragarkiak kentzeaz:

“Hau da, kalte egiten digu iragar-
kiak euskaraz entzuteak? Ni ezez-
koan nago, kalterik ez dago, eta
gainera, euskarazko bideogintzara-
ko, telebistagintzarako eta ikus-
entzunezko produktuetarako atze-
rapausoa litzatekeela Euskal
Telebistak muzin egitea iragarkiei.
Gure merkatu txikia ahuldu egingo
litzateke”.

Arenys de Munt: batu, egin, hedatu

ITERAT W antolatzea debekatu

zuen Espainiako aginte judizialak, baina
erreferenduma bestela bideratu zuten
udaleko indar nagusiek. Eta inork ez du
zirkotzat hartu, ez Madrilen, ez Euskal
Herrian. Botoa emandako %41etik %96
independentziaren alde, 2.569 pertso-
na. Egun indarrean dagoen Estatutuari
—orrazketa kontituzionalaren zain dago-
en hori— 2.424 pertsonek eman zioten
baietza eta partehartzea %48,8koa izan
zen. Europako Konstituzioaren errefe-
rendumean partehartzea %40,43koa
izan zen eta Europako azken hauteskun-
deetan %35, 14koa.

Baldintza horietan burutzeko parte
hartze 0so garrantzitsua, zalantza barik.
Baina ez du pena merezi kasu honetan
legitimitate kontuak arakatzea, ez da
Arenys de Munt-eko kasu honetako
azterketa gune nagusiena. Saio honen
indarra eta potentzialitatea hiru aditze-
tan da: batu, egin, hedatu. Alderdi aber-
tzale guztiek gehi ICV-k bat egin dute
kontsultarekin, CDC-k ere bai. Erreferen-
dumen metxa piztuta da jada. Konstitu-
zionalari baino, milaka herritar indepen-
dentziari begira da jada.

Duela urtebete, udako oporren buel-
tan Ibarretxe lehendakariak kontsulta
iragarri zien EAEko herritarrei. Dena
pentsatu eta aurreikusi bezala joan zen:

iragarri, debekatu eta dena bertan behe-
ra utzi. Oso iragarria zegoen gertatuko
zena, baina erantzunean zerbait serioa-
goa ere espero zitekeen. Baina Eusko
Jaurlaritzak aurreikusia zeukan ezin ziola
bide horri segidarik eman, besteak
beste Ibarretxek behar adinako sosten-
gurik ez zuelako. EAJk ez zuen nahi, EAk
nahiko zuen barne zalapartarekin, Eusko
Legehiltzarrerako hauteskundeak gai-
nean ziren... Ez zegoen halako abenture-
tan sartzeko asmorik.

Dena edo ezer ez, handira beti, txiki-
ra paso. Euskal abertzaleen jokamolde
o0so ohikoa, batez ere ezker abertzalean.
Hala hondoratu ziren Ibarretxe plana
lehen eta kontsulta ondoren. Edo lehe-
nago Lizarra-Garaziko apustua, esatera-
ko. Eta Arenys de Munt-ek hori erakutsi
du, txikira ere jokatu behar dela. Bai,
nahi diren oztopo eta desherdintasun
guztiak daude: hemengo kontsulten
debekuak, ETAren jarduera, ENAMekiko
jazarpena, abertzaleen desadostasu-
nak... Katalunian ere ERC eta CDC ez
daude zilar ezteietan, baina elkar uler-
menerako espazio txiki batzuk bederen
ari dira eraikitzen: batzeko, egiteko,
hedatzeko. Egungo Euskal Herrian badi-
ra indar metaketarako tresnak eta badi-
ra ez direnak, ez da oso gaitza batzuk
zein besteak identifikatzea —edo horieta-

ko batzuk bai akaso—, baina horretarako
borondatea duten eragileek asko hitz
egin behar dute elkarren artean, asko.

[N egunkariko hiru analista ezagunek
bederen argi ikusten dute ezker abertza-
leari heldu zaiola bere burua definitzeko
unea, eta aditzera ematen dutenez,
ezker abertzaleak ere bereganatua du
garai berri bati ekiteko baldintzak badire-
la. Inaki Iriondo, Ramon Sola eta Ifaki
Altunak analisi luze eta sakona argitara-
tu zuten joan den igandean. Haien ustez,
ezker abertzalea prozesu demokratikoari
—bloke soberanista, errepresioari eran-
tzutea eta negoziazioa— ekiteko prest da,
jakinik ezingo dela Estatuaren erantzu-
nen zain egon eta hortaz lan handia alde
batekoa izango dela —soberanistena,
ulertzen da—. Tira, nik ulertu dudana:
proposatzen den indar metaketa berri
hori giltzarri da apustu honetan, baina
mesfidantza handiak dira ezker indepen-
dentistak egiten duen apustu politikoa-
ren diseinuaz eta, beraz, honek segurta-
sun handia eman behar du bere apustu
horri buruz eta horretarako baldintza eta
estrategia berri horietara egokitu behar-
ko du bere jarduera osoa. Jarduera osoa
zer den eta egokitua zer izan litekeen,
hori bakoitzaren imajinazioaren menpe
geratzen da.

Gasteiz hiribidean, irailaren 25etik urriak 12ra arte

Jerusalem,
hiri kolonial gisa
planifikatua

Eyal Weizman arkitekto juduak urteotan aztertu eta azaldu -
du Israelek Palestinan daraman plangintza koloniala.
Plazaratu berri duen liburuaren atal bat Jerusalemi eskaini
dio: hiriburua planifikatuta dago palestinarrek alde egitea
beste aukerarik eduki ez dezaten.

Jerusalemez Christopher R. Mattix-en
argazkiak eskaintzen duen ikuspegia
dotorea da eta merezi zuen osorik azaltzea.
Aldiz, foto txikiak lekukotasunaren indarra
darama bere baitan. International Middle
East Media Center (IMEMC) guneak ekarri
zuen joan den otsailaren 15ean. Albistean
zioenez, bezperan Al Shalloudi
palestinarrak Jerusalemen eraikia zeukan
etxea berak suntsitu behar izan zuen,
baimenik gabe jasoa izateagatik udalak
ezarririko 130.000 shekeleko isuna (24.000
euro inguru) ordaindu ezin zuelako. Bost
haurren aita den kamioilariak isun gogorraz
gain 60 eguneko espetxealdia arriskatzen
zuen. Arazoa nolabait konpontzearren, bere
kontu joan dira etxebizitza suntsitzeko
makinen gastuak eta gainera 14.000
shekeleko isuna kitatu behar izan du.

:

HIRI KOLONIAL ANTTZEN MODUAN,
Jerusalemek auzo ilunak dauzka
biztanle natiboentzako, mugako
poliziek zainduak, barrioen arteko
ezusteko kontrolekin. Jerusalemen
bizi diren palestinarrentzako, bet-
tan dauden juduentzako ez bezala,
dena dago planifikatuta alde egin
dezaten. Horrela mintzo da Eyal
Weizman arkitektoa liburu berrian:
Hollow Land tituluak (Lurralde Zula-
tua) hitz jokoa egiten du eskualde
horri eman zaion “Holy Land”
(Lurralde Sakratua) kontzeptuare-
kin. Bigarren titulutzat dauka Lsrae-
len oknpaziozko arkitekinra.

Eyal Weizman arkitektoa judua da
eta Londresko Goldsmiths College
uniberstitatean ari da irakasle. Berri-
kitan erakusketa antolatu zuen
Israelen bertan, eta bukaerako epea
baino lehen itxi zioten, Palestinako
okupazio urbanistikoaren irudiek
eragin zuten zirraragatik. Liburua-
ren berti emanaz, hiri sakratuari
dagokion atalaren zati bat ipini dute
Jerusalem QOnarterly aldizkari palesti-
narraren gunean.

Weizmanek bere analisian 1967ra
arte egin du atzera. Garai hartatik,
Jerusalemen garapena zaindu duten
arkitekto eta plangileek hiriari “esti-
lo nazionala” eman nahi izan diote
esku batekin eta bestearekin 67ko
oreka demografikoa betikotu: hiru
judurentzako palestinar bat.

1993an hiriaren plan nagusiaren
arduradun Elinoar Barzacchik
publikoki aitortu zuen hirigintzaren
helburua izan behar zuela palestina-
rrak %28an atxikitzea eta juduak
%72an. Helburua lortzeko, arkitek-
to eta plangileek beren armak erabi-
liko dituzte, eta Weismanen hitze-
tan, populazioaren derrigorrezko
lekualdaraztea gerrako krimena bal-
din bada, politikari eta militarrenaz
gain arduradun zibil horiena ere
gerra krimentzat hartu behar da.

Palestinarrek juduek baino ume
gehiago egiten dutenez, are urduria-
go mugitu dira agintari juduak, gero
eta neurri gogorragoak ezartiz.

Irizpide nagusi bi erabili dituzte
planak egiterakoan. Bat, auzo
juduetan etxegintza sustatu. Bi,
auzo palestinarretan eraiketa oro
galarazi. Ondorioz, 1967tik gaur
arteko desorekekin palestinarrak
25.000 etxebizitzaren beharrean
daude. 600.000 biztanle dituen Jeru-
salemnez ari gara.

Nonbait bizi behar eta, palestinar
askok legez kanpo eraiki du etxea.
Horrelako 18.000 badirela kalkulatu
dute iturri batzuek. Gehienak auzo
txiroenetan. Jerusalemgo udalak
arrazionaltasun urbanistikoaren ize-
nean horietako 500 eraitsi ditu
1987tik 2004a bitartean.

Natiboak urruntzeko taktika
gehiago ere badira hirigintza plane-

tan. Juduen auzo berriak auzo pales-
tinarren artean eraiki dira, horien
arteko hesitzat gera daitezen betiko,
biztanlego palestinarraren eremu-
jarraipena eteteko. Palestinarrek
ezingo dute horrela komunitate
gisan funtzionatu eta Jerusalemen
bizitzea oso neketsu egingo zaie.

Hirigintza arma da
Etxebizitza faltan, eta eraikitzeko
baimen urritasunak lurzoruak izu-
garri garestitu dituelako, milaka
palestinarrek Jerusalemetik kanpo
joan behar izan du bizileku bila.
Baina hiritik alde egiten dutenek
Jerusalemdar izateari uzten diote,
lanerako bezala eguneroko mila afe-
retarako oztopo askoz handiagoak
dauzkaten Zisjordaniako palestina-
rren sailera eroriz. 50.000 palestina-
rrek galdu omen du Jerusalemdar
estatusa azken lau hamarkadotan.
Palestinarren itotzeko hirigintzazko
trikimailu haboro bada. Adibidez,
zein eremu gordetzen da eraiki ezi-
neko espazio publikotarako? Pales-
tinarrak bizi diren auzo inguruetan
eraikitzeko balioko lukeen zoruaren
%40 horrela utzi da hutsik; teorian
auzotarren bizi kalitatea bermatze-
ko, praktikan lehendik pilatuta bizi
diren kaleetara kondenatzeko.

Ez pentsa gune libreak menpera-
tze kolonialetarako erabiltze hori
Eyal Weizmani gau bateko ames-



gaiztoan bururatu zaionik. 1965etik
1993ra bitartean Jerusalemgo alkate
izan zen Teddy Kolleck-en aitormen
hau bildu du Weizmanek: “Shu’fat
tontorra [garai hartan muino soila,
izen hortako auzo palestinarraren
aldamenean| berdegunetzat atxiki-
tzearen lehenengo helburua izan da
arabiarrei han eraikitzea eragoztea,
auzo judu berri bat eraikitzeko
eguna iritsi bitartean”.

Bizilekuen dentsitatearekin ere
jokatu dute Jerusalem etnien arabe-
ta birmoldatzeko helburua zutenek.
Auzo palestinarrei teoriazko babes
maila zorrotzagoa ezarri zaie,
batzuetan gune historiko preziatuak
omen direlakoan eta bestetan neka-
zaritzako eremu atxikitzekotan.

Total, dentsitate gutxiko eraikun-
tzak besterik ez dela baimentzen
haietan.

Horrela, Talpiot-Mizrah auzo
juduan bost solairutaraino etxeak
eraiki daitezkeen bitartean, aldame-
nean dagoen Jabal al Mukaber auzo
palestinarrean etxe batek eraikitze-
ko baimena duen lurzoruaren %25
hartu dezake, etxe txiki bakarra.

Palestinar jendea bizi diren auzo-
tegiak mugatuta daude bai alboeta-
tik, berdegunez, eta bai gainetik,
balizko babes neurriengatik. “Eta
azkenean —dio Eyal Weizmanek—
auzo horik bihurtu dira artxipelago
bat juduen eraikuntza den ozeanoa-
ren erdian ‘autentikotasuna’ omen
duten ugartez osatua. Auzo horien

cTERMOMETROA

arkitekturari funtzio hau eman zaio,
hormigoiz eraiki baina harriz apain-
dutako etxadi juduetatik objektu
estetikotzat begiztatua izatea. Pat-
kez inguratuta dauden ‘zonalde
babestu’ horiek 1918ko McLean
plana indartzen dute eta hiriburu
mailan errepikatzen dute Zisjorda-
niako bantustanak, palestinarrentza-
ko osatu direnak”.

William McLean ingeniari esko-
ziarrak ospe handia izan zuen inpe-
rio ingelesean. Orduan britainiarte-
na zen Sudango hiriburu Khartum
berak berrantolatu zuen, bertan
jende zuria erosoago bizi zedin.
Hortik Egiptora eraman zuten Lon-
dresko agintariek, eta artean Israelik
ez zeukan Palestina handia britai-
niarren protektoratua zenez,
McLeani eman zioten Jerusalem
antolatzeko lana.

Teorian, 1918ko lehen plan oroko-
rrarekin McLeanek Jerusalem hiri
historikotzat babestu behar zuen,
baina helburu hoti eta juduen eta ara-
biarren arteko elkar bizitzea uztartu
behar zituen paraje hartan, juduek
lurraldea osatzeko eskubidea zutela
zioen Balfour deklarazioa ezarriz,
guztia sionisten babeslea zen Sir Her-
bert Samuel britainiar komisionatua-
ren onititziarekin.

Irakurle gazteak jakin behar du
Hego Afrikako gobernu arrazistak
apartheid garaian sasi-autonomiaz
mozorrotutako bantustan izeneko
eremuetan metatu zituela jende bel-
tzak, zurietatik bereizi eta hobeto
menperatzeko. Eta Israel izan zela
Pretoriako gobernu arrazista haren
aliatu bakarretakoa. B

auria irizten zion Rafael Garcia
Serrano idazle falangistak Irufieko
Carlos I11.a etorbidea egiteko Gaz-
telu Plazan erautsitako alderdiari.
Hala deitzen dio behinik behin Plaza
del Castillo eleberrian, eta bertan konta-
tzen du nola sartu ziren zauri hartarik,
1936ko uztailaren 18an, Nafarroa osoko
boluntarioak, Jaungoikoaren eta Espai-
niaren alde odola emateko eta isurarazte-
ko prest. Espainiako Gerla Zibila bukatu-
rik, Eroritakoen Monumentua eraiki
zuten etorbidearen bertze muturrean,
36ko uztailaren igande hartaz geroztik
Francoren alde eroriak oroitzeko eta,
apika, Garcia Serranok aipaturiko zauri
haren hesteko. Bidenabar, monumentua-
ren plazari Rodeznoko kondearen izena
paratu zioten, ez leinu noble baten oroit-
garri, baizik eta titulu hura zeraman
Tomas Dominguez Arévalo, gerra aitzi-
neko hondar egunetan karlistak Molaren
aldera lerratzeko ezinbertzekoa izan
zena, omentzeko.

Egunen batean, Irufieko zenbait erai-
kinen sinbolismoa ikertu beharko litzate-
ke. Hiriaren gainetik, Apaiztegiko guru-
tze erraldoia dugu begira; Nafarroako
Unibertsitatean, El Escorial —Jaungoikoa
eta Inperioa— gogora dakarren eraikina.
Bien bitartean, beren modura irudikatu
zuten frankistek hitiko erdialdea: Gaztelu
Plazatik Eroritakoen Monumentura,
gerla hasierako boluntarioen biltokitik
gerla bukatu ondoko erorikoen atseden-
lekura, II. Errepublikako plaza irekitik
historia eta memoria hesten dituen monu-
mentura. Eta bakarra da han biltzen den
memoria: alde bateko boluntatrioak, alde
bateko hildakoak, gerla abian jartzen
lagundu zuena eta gerlatik etekinak atera
zituena. Bertze edozein oroitzapen Irufie-
ko bihotza den eremu horretatik kanpo
dago, bazterturik.

Aurtengo ekainaren 27an egindako
besta batean, Carlos II1.a etorbidearen
bukaeran, Ezkabatik ihes egindakoak
omentzea proposatu zuten zenbait elkar-
tek. Ideia xoragarria. Haiek kaleratutako
manifestuan erraten denez, Ezkaban
ideologia guztietako presoak zeuden eta,
beraz, frankismoak zapalduriko guztiak

gogoratu nahi dituzte izen aldaketa
horren bidez, ez soilik talde jakin bate-
nak. Baina, horretaz gainera, ihesaldia-
ren ideia da nire gustukoa, izan ere, pro-
posamenaren bultzatzaileak iheserako
ateak ireki nahian baitabiltza Irufieko
faxismoaren eremu sinbolikoaren mui-
nean, frankismoak memoria historikoa
hetsi uste zuen tokian, hain juxtu. Haien
eskutik, itzuti joaten saiatu zirenak itzuli
egin dira; memoriaren monopolioa da
eskapo doakiena orain oroitzapen ofizia-
len zaindariei.

Ekimena nik aipatuta, lagun batek
garrantzia kendu nahi izan zion, kontu
sinbolikoa baino ez zelakoan; ez duela
inportarik kale-izen batek edo bertzek.
Badu inporta, ordea. Franco hil eta 30
urte baino geroagoko ekimen horrek era-
kusten baitu ahanzturaren gainean eraiki-

Trantsizioan eginclaleo urrats okerrek posible egin dute

Frankismo zaleek gure artean lasai jarraitzea eta memoriaren

ihesaldirik nahi ez dutenak agintean segitzea. Modu legalean,

jaleina. Edozein estakuru baliatuta

tako gizarte batean bizi garela, nahita bul-
tzatutako eta iraunarazi nahi den
ahanztura baten gainean. Politikan ez da
frankismoaren aurkako adostasunik osa-
tzen saiatu; aitzitik, frankismoa eufemis-
moz estali dute, karriken izen frankistak
ez aldatzeko Irufieko alkateak emandako
aitzakiek erakusten dutenez. Trantsizioan
egindako urrats okerrek posible egin dute
frankismo zaleek gure artean lasai jarrai-
tzea eta memoriaren ihesaldirik nahi ez
dutenak agintean segitzea. Modu lega-
lean, jakina. Edozein estakuru baliatuta.
Ekainaren 27an, zer zigortu jakin ez, eta
udaltzainek Memotriaren Autobuseko
txoferrari jarri omen zioten isuna. Gaizki
aparkatzeagatik. M

